
	1. Վարչապետի աշխատակազմի
տարածքային զարգացման և շրջակա միջավայրի հարցերի վարչություն

	29.01.2025 թ.

	
	N 02/12.21/2812-2025

	1. Նախագծի 1-ին կետի՝
1) 1-ին ենթակետով նախատեսվում է, որ ՀՀ պետական և համայնքային միջոցների հաշվին իրականացվող շինարարական ծրագրերի տեխնիկական պայմանների ձեռքբերումը մինչև նախագծային փաստաթղթերի մշակման աշխատանքների մեկնարկն իրականացվում է բացառապես ծրագրերի պատվիրատու հանդիսացող պետական մարմինների և համայնքների կողմից, մինչդեռ վերահաստատելով նախկինում ներկայացված դիրքորոշումը, կրկին հայտնում ենք, որ Նախագծով առաջարկվող կարգավորման պարագայում հստակեցված չէ՝ պետական և համայնքային մարմինների կողմից տեխնիկական պայմանների ձեռքբերման ընթացակարգը (համապատասխան մարմինների գործողությունները և ժամկետները):
	Չի ընդունվել 
Ինժեներական հաղորդակցուղիների մատակարար կազմակերպությունների կողմից տրամադրվող տեխնիկական պայմանների ձեռքբերման ընթացակարգերը սահմանված են ՀՀ կառավարության 19.03.2015թ N596-Ն որոշմամբ հաստատված կարգով (կետեր՝ 40, 41, 50, 51)

	2) 4-րդ ենթակետի «ը» պարբերությամբ վնասված խողովակաշարերը էլեկտրամատակարարման (էլեկտրալուսավորման ներքին և արտաքին ցանցեր, ֆոտովոլտային և հողմաէներգետիկ կայաններ) վերգետնյա համակարգերի ցանկում դասելը լրացուցիչ պարզաբանման անհրաժեշտություն ունի:
	Ընդունվել է։
Կատարվել է համապատասխան լրացումներ։


	3) 6-րդ ենթակետով նախատեսվում է առևտրի, հանրային սննդի և կենցաղային սպասարկման շենքերն ու շինությունները (այդ թվում՝ էլեկտրամոբիլների լիցքավորման վերգետնյա կայանների (տերմինալների) տեղակայում (կառուցում)՝ երեքը չգերազանցող քանակով) դասել միջին ռիսկայնության օբյեկտների թվին:
Անկախ մեկնաբանության՝ մասնագիտական կամ ոչ մասնագիտական լինելու հանգամանքից, վերահաստատելով նախկինում ներկայացված դիրքորոշումը հայտնում ենք, որ խնդրահարույց է աշխատանքները օբյեկտների թվին դասելը և լրացուցիչ պարզաբանման կարիք ունի միջինից բարձր ռիսկայնության օբյեկտի թվին է դասվո՞ւմ, օրինակ՝ էլեկտրամոբիլների լիցքավորման վերգետնյա (երեքը գերազանցող քանակով) կայանների (տերմինալների) տեղակայման (կառուցման) աշխատանքները, թե՞ հենց կայանները՝ որպես օբյեկտ:
Հաշվի առնելով, որ ՀՀ կառավարության 2015 թվականի մարտի 19-ի N 596-Ն որոշման (այսուհետ՝ Որոշում)  հավելված N4-ի ցանկ N2-ի 3-րդ կետով թվարկվում են միջին ռիսկայնության օբյեկտները, այլ ոչ թե աշխատանքները՝ առաջարկում ենք առաջնորդվել Որոշման տրամաբանությամբ և օբյեկտների ցանկում սահմանել բացառապես օբյեկտներ: 
Նույն դիտարկումը վերաբերում է Նախագծի 1-ին կետի 7-րդ ենթակետին, նույն կետի 8-րդ ենթակետով նոր լրացվող ցանկ N2.1-ի 2-րդ կետի 1-ին, 2-րդ և 3-րդ ենթակետերին, որոնցով աշխատանքները դասվում են միջին ռիսկայնության օբյեկտների թվին:
Որպես այլընտրանքային տարբերակ, առաջարկում ենք անհրաժեշտության դեպքում Նախագծով հստակ տարանջատել և առանձին ցանկերով սահմանել աշխատանքները և օբյեկտները՝ ըստ ռիսկայնության աստիճանի:
	Ընդունվել է։
Կատարվել է համապատասխան լրացումներ և փոփոխություններ։

	4) 8-րդ ենթակետով նոր լրացվող ցանկ N2.1-ի`
ա) 1-ին կետով նախատեսվում է սահմանել, որ միջինից բարձր ռիսկայնության աստիճան ունեցող (II և IV կատեգորիաների ռիսկայնության օբյեկտների դասին չպատկանող, սակայն այդ միջակայքում բնութագրային ցուցանիշներ ունեցող բնակելի և հասարակական նշանակության) օբյեկտների նախագծային փաստաթղթերը ենթակա են քաղաքաշինական պարզ փորձաքննության:
Այս առումով հայտնում ենք, որ լրացուցիչ պարզաբանման կարիք ունի ցանկում նման դրույթ սահմանելու հանգամանքը, հատկապես, նկատի ունենալով, որ վերոգրյալ դրույթն արդեն իսկ սահմանված է հավելված N1-ի 27-րդ կետի 3-րդ ենթակետով:
Նշվածից ելնելով՝ առաջարկում ենք ցանկում սահմանել բացառապես օբյեկտներ՝ առաջնորդվելով Որոշման հավելված N4-ի ցանկ N2-ի 3-րդ կետով թվարկված օբյեկտների ընտրության տրամաբանությամբ:

	Ընդունվել է մասնակի։
Նոր լրացվող ցանկ N2.1-ում օբյեկտների սահմանման տրամաբանությունը վերանայվել է ամբողջությամբ։


	բ) 2-րդ կետի 1-ին ենթակետով սահմանվում է, որ միջինից բարձր ռիսկայնության (lII կատեգորիայի) օբյեկտներն են` հաստատված նախագծերով նախատեսված, բնակչության սանիտարահամաճարակային անվտանգության ապահովման և հանրային առողջության բնագավառում գործունեություն իրականացնող պետական կազմակերպության դրական եզրակացությամբ երաշխավորված բնակելի նշանակության օբյեկտներում (բազմաբնակարան շենքերի, անհատական բնակելի տների, հասարակական և արտադրական օբյեկտների տանիքներում) բջջային կապի բազային կայանքների (ալեհավաքների) տեղակայման, նորոգման, արդիականացման աշխատանքներ (բացառությամբ ՀՀ կառավարության 2024 թվականի մայիսի 2-ի N 638-Ն որոշմամբ նախատեսված դեպքերի),
Վերահաստատելով նախկինում ներկայացված դիրքորոշումը հայտնում ենք, որ  խնդրահարույց է հասարակական և արտադրական օբյեկտները բնակելի նշանակության օբյեկտների թվին դասելը՝ հաշվի առնելով, որ խոսքը 3 տարբեր նպատակային նշանակության օբյեկտների մասին է:
Ի պատասխան նախկինում ներկայացված դիրքորոշման՝ ամփոփաթերթում նշվել է, որ բնակելի գոտում կարող են նախատեսվել այնպիսի արտադրական օբյեկտներ, որոնց  գործունեությունը կապված չէ աղմուկի, փոշու, վնասակար արտանետումների հետ, օրինակ հացամթերքի կամ թխվածքի պատրաստման փոքր արտադրությունները: 
Մինչդեռ սույն մեկնաբանությունը ՀՀ օրենսդրական կարգավորումների տեսանկյունից գտնում ենք խնդրահարույց է՝ հաշվի առնելով ՀՀ կառավարության 2002 թվականի փետրվարի 2-ի N 88 և ՀՀ կառավարության 2021 թվականի ապրիլի 15-ի N 600-Ն որոշումները:
	Ընդունվել է։
Կատարվել է համապատասխան փոփոխություններ։

	5) Նախագծի 1-ին կետի 8-րդ ենթակետով նոր լրացվող ցանկ N2.1-ի 2-րդ կետի 3-րդ ենթակետում լրացուցիչ պարզաբանման անհրաժեշտություն ունի հեռահաղորդակցության բաշխիչ (երկրորդային) ցանցերը քաղաքային և գյուղական մասերի տարանջատելու հարցը:
	
Ընդունվել է
Կատարվել է համապատասխան փոփոխություն


	6) Նախագծի 1-ին կետի 8-րդ ենթակետով նոր լրացվող ցանկ N2.1-ի 2-րդ կետի 4-րդ ենթակետով նախատեսվում է II և IV կատեգորիաների ռիսկայնության օբյեկտների դասին չպատկանող, սակայն այդ միջակայքում բնութագրային ցուցանիշներ ունեցող բնակելի և հասարակական նշանակության այլ օբյեկտները դասել միջինից բարձր ռիսկայնության (lII կատեգորիայի) օբյեկտների թվին:
Այս առումով հարկ է նկատի ունենալ, որ «այլ օբյեկտներ» ձևակերպումը որոշակիացված չէ և թույլ չի տալիս հստակ պատկերացում կազմել օբյեկտների մասին, ինչը գործնականում կարող է տարընկալման խնդիրներ առաջ քաշել:
Վերոգրյալի համատեքստում առաջարկում ենք ցանկում հստակ թվարկել կոնկրետ օբյեկտների անվանումները:
	
Ընդունվել է 
Կատարվել է վերաձևակերպում


	7) 12-րդ ենթակետի՝
ա) «գ» պարբերությամբ նախատեսված դրույթը գտնում ենք, որ դժվարըմբռնելի է ձևակերպված՝ հաշվի առնելով, որ պարզ չէ՝ շինարարության որակի տեխնիկական հսկողությունն ինչպե՞ս է լրացվելու ձևաթղթում:
Առաջարկում ենք հստակեցնել:  
	

	բ) «ա», «ե», «զ», «է», «ը», «թ», «ժ» պարբերություններով ամրագրված դրույթները լրացուցիչ պարզաբանման անհրաժեշտություն ունեն, մասնավորապես՝ Նախագծով և Նախագծին կից ներկայացված հիմնավորմամբ հստակեցված չէ գլխավոր կապալառուի անվանումը չլրացնելու հնարավորություն նախատեսելու հանգամանքը և պարզ չէ՝ արդյո՞ք ձևաթղթերի թերի լրացումը գործնականում խնդիրներ չի առաջացնի:
Առաջարկում ենք հստակեցնել:
	

	2. Նախագիծը ոչ բոլոր շահագրգիռ մարմինների հետ է համաձայնեցված:
Նկատի ունենալով Նախագծի 1-ին կետի 1-ին ենթակետով պետական մարմինների և համայնքների պատվիրատվությամբ պետական և համայնքային միջոցների հաշվին իրականացվող շինարարական ծրագրերի վերաբերյալ նախատեսված կարգավորումը՝ Նախագծի վերաբերյալ կարևորում ենք «Պետական կառավարման համակարգի մարմինների մասին» օրենքի 2-րդ, 4-րդ և 5-րդ հոդվածներով նախատեսված պետական կառավարման համակարգի մարմինների, այդ թվում և հատկապես Ֆինանսների և Պաշտպանության նախարարությունների դիրքորոշումները:
Միաժամանակ՝ հաշվի առնելով, որ շահագրգիռ մարմինների հետ համաձայնեցված Նախագծի առաջին տարբերակն էական փոփոխությունների է ենթարկվել՝ առաջարկում ենք ևս մեկ անգամ Նախագիծը համաձայնեցնել շահագրգիռ մարմինների հետ:
	
Ընդունվել է
Խմբագրված նախագիծը կրկին կներկայացվի  նախարարությունների քննարկմանը, այդ թվում ՀՀ ֆինանսների և ՀՀ պաշտպանության նախարարություններ

	3. Նկատի ունենալով Վարչապետի 2021 թվականի նոյեմբերի 26-ի № 02/16.10/40655-2021 և 2024 թվականի դեկտեմբերի 19-ի № 02/08.86/43837-2024 հանձնարարականները՝ հայտնում ենք, որ Նախագծի հիմնավորման «Կապը ռազմավարական փաստաթղթերի հետ» բաժինն անհրաժեշտ է լրամշակել՝ բացառելով ընդհանրական հղումները:
	
Ընդունվել է
Նախագծի հիմնավորման՝ «Կապը ռազմավարական փաստաթղթերի հետ» բաժինը խմբագրվել է

	2. Վարչապետի աշխատակազմի
իրավաբանական վարչություն

	29.01.2025 թ.

	
	N 02/12.21/2812-2025

	1. Նախագծի 1-ին կետի 1-ին ենթակետով նախատեսվում է լրացում կատարել որոշման հավելված N1-ի 4-րդ կետով սահմանված «տեխնիկական պայմաններ կամ ելակետային տվյալներ» հասկացության մեջ, մինչդեռ նախագծով նախատեսված լրացման բովանդակությունը վերաբերելի չէ վերոնշյալ հասկացությանը: Բացի այդ, պարզ չէ, թե լրացվող դրույթով ինչ հարց է կարգավորվում:  
	Ընդունվել է մասնակի
Հիմնավորման մեջ կատարվել է պարզաբանման հստակեցում


	2. Նախագծի 1-ին կետի 8-րդ ենթակետով նոր լրացվող ցանկ N2.1-ի 1-ին կետի համաձայն՝ միջինից բարձր ռիսկայնության աստիճան ունեցող (II և IV կատեգորիաների ռիսկայնության օբյեկտների դասին չպատկանող, սակայն այդ միջակայքում բնութագրային ցուցանիշներ ունեցող բնակելի և հասարակական նշանակության) օբյեկտների նախագծային փաստաթղթերը ենթակա են քաղաքաշինական պարզ փորձաքննության, սակայն, օրինակ՝ ցանկացած ձևի նորոգման, արդիականացման աշխատանքներ իրականացնելու համար նախագծային փաստաթղթերը փորձաքննության ենթարկելու մասով առաջարկությունը, ծանրակշիռ հիմնավորման կարիք ունի:
	Ընդունվել է մասնակի
Ձևակերպումներում լրացվել են <կառուցման, վերակառուցման> բառերը
Միաժամանակ հարկ է նշել, որ քաղաքաշինական գործունեության օբյեկտի դասակարգումն իրականացվում է նախատեսվող աշխատանքների մասնագիտական գնահատման արդյունքում, ուստի եթե աշխատանքները գնահատվում են որպես ցածր ռիսկայնություն ունեցող,օրինակ, փոքրածավալ նորոգման պարագայում, դրանք չեն պահանջում նախագծային փաստաթղթեր և որպես հետևանք՝ նաև փորձաքննություն: Առաջարկվում է դիտարկել ՀՀ կառ.19.03.2015թ N596-Ն որոշմամբ հաստատված կարգի դրույթները:


	3. Նախագծի 1-ին կետի 8-րդ ենթակետով նոր լրացվող ցանկ N2.1-ի 2-րդ կետի 4-րդ ենթակետի համաձայն՝ միջինից բարձր ռիսկայնության օբյեկտներ են համարվում նաև II և IV կատեգորիաների ռիսկայնության օբյեկտների դասին չպատկանող, սակայն այդ միջակայքում բնութագրային ցուցանիշներ ունեցող բնակելի և հասարակական նշանակության այլ օբյեկտները, մինչդեռ սույն դրույթը խնդրահարույց է իրավական որոշակիության տեսանկյունից:
	Ընդունվել է մասնակի
Հարկ է նշել, որ քաղաքաշինական գործունեության տեսակները, որոնք կարող էին համալրել տվյալ ցանկը բազմաբնույթ են և բազմոլորտ, ուստի վերջիններս այդ ցանկում ներառելու և հստակ ձևակերպելու  համար ՀՀ քաղաքաշինության կոմիտեն պարբերաբար անդրադառնում է տնտեսության ոլորտային ուղղությունների պահանջարկին և կատարում համապատասխան լրացումներ, որի վառ օրինակն է տվյալ Նախագիծը:
Միաժամանակ տեղեկացնում եմ, որ գոյություն ունեցող օբյեկտներում իրականացման ենթակա շինաշխատանքների ռիսկայնության աստիճանի գնահատման և դրանց կատարման ձևաչափի մասով պատվիրատուների կողմից դիտարկվում են վերջիններիս տեխնիկական վիճակի հետազննման եզրակացության արդյունքները, որոնք տրամադրվում են համապատասխան գործունեության լիցենզիա ունեցող կազմակերպությունների կամ ֆիզիկական անձանց կողմից:

